
AURKEZTUKO DIREN PROIEKTUAK
HAUTATZEKO DEIALDIA

Euskal Herriko Musika Bulego Elkarteak Must +Pro Euskal Herriko musika sektore profesionalaren
topagunearen bigarren edizioko programazioan aurkeztuko diren proiektuak aurkezteko epea ireki du.

1/ Jardueraren xedea.

Must +Pro topaguneak katalizatzaile bat izan nahi du, partekatutako esperientzien eta ikaskuntzaren bidez
testuinguru egokia ezarriko duena, Euskal Herriko musika-sektorea hazi dadin eta kalitateari eta lankidetzari
dagokienez aurrera egiteko.

Euskal Herriko musika sektore profesionalaren urteroko topagunea da Must +Pro, eta bere programan musika
sektoreari lotutako proiektuak lagundu eta sustatzeko hainbat jarduera biltzen ditu.

Bigarren edizio honetan, Euskal Herriko profesionalek musikarekin lotutako proiektuak aurkeztu ahal izango
dituzte topaketara bertaratutako profesionalen aurrean, sustapen-, hedapen- eta negozio-aukerak sustatuz.

2/ Formatua, kuota eta iraupena.

Aurkezpenaren formatua pitching motakoa izango da, pantailan proiekta daitekeen ikus-entzunezko
materialaren laguntzarekin.

Pitching bat proiektu baten aurkezpen laburra da Must +Pro-ra joaten diren musikaren sektoreko hainbat
eragile eta profesionalen aurrean, hala nola jaialdiak, diskoetxeak, kontratazio-agentziak, kontzertu-aretoak,
managerrak, plataforma digitalak, prentsa espezializatua, etab.

Guztira 10 proiektu aukeratuko dira beren proiektuaren pitching bat egin ahal izateko. Aurkezpen bakoitza 6
minutukoa izango da.

3/ Baldintzak.

Aukeratutako proiektuek doako akreditazioa jasoko dute pitching saioa egiten den egunean esparrura
sartzeko.

Ez da inolako diru-laguntzarik egongo proiektuaren aurkezpenak (pitching) eta bertaratzeak sor ditzakeen
gastuak ordaintzeko.

4/ Data eta lekua.

Proiektuen aurkezpenak maiatzaren 13an egingo dira, Bilboko Bizkaia Aretoan. Aurkezpen horiek 12:30etan
hasiko dira.

Hautatutako proiektuen ordena Musika Bulegoak zehaztuko du, eta ez da jakinaraziko ekitaldia baino hilabete
lehenago arte.

5/ Nori dago zuzendua.

Artearen, kulturaren, enpresaren, irakaskuntzaren edo gizartearen esparruan proiektu interesgarri bat
aurkeztu nahi duten eta musikaren sektorearekin lotutako profesionalak (enpresak, erakundek, autonomoak

edo pertsonak).

6/ Aurkezteko baldintzak.

Deialdira aurkezten diren musika-proiektuek baldintza hauek bete beharko dituzte:
1. Dagoeneko existitzen den edo gaur egun garatzen ari den proiektua izatea.
2. Musikaren sektore profesionalarekin zerikusia duen osagai argia duen proiektua izatea.
3. lzena emateko formularioa betetzea.

7/ Epaimahai profesionala eta hautaketa-irizpideak.

Musikaren sektorean adituak diren eta Musika Bulegoak izendatzen dituen pertsonek osatutako epaimahai
profesional batek aukeratuko ditu Must +Pro "26 proiektuan parte hartuko duten 10 musika-proiektuak.

Epaimahai profesional horrek honako kontzeptu hauek baloratuko ditu:

1. Bideragarritasun ekonomikoa eta teknikoa: negozio-eredu argia, aurrekontua, merkaturatze-
estrategia, etab.

2. Kalitate artistikoa eta sortzailea: originaltasuna, berrikuntza, balio sinbolikoa, etab.

3. Eragina eta garrantzia: inpaktu soziala/kulturala, jasangarritasuna, sektorean identifikatutako arazoak
konpontzeko gaitasuna, etab.

4. Taldea eta gauzatzeko gaitasuna: taldearen esperientzia, komunikazio-estrategia, genero-
berdintasuna, adin-aniztasuna, etab.

5. Eskalagarritasuna eta aliantzak: hazkunde-potentziala, aliantza-sarea, etab.
6. Proiektua Must +Pro testuinguruan aurkeztu nahi izatearen interesari buruzko azalpena.
7. Euskal Herrian sortu, ekoitzi edo garatutako proiektuak.

8/ Izena emateko formularioa.

Ezinbestekoa da izena emateko inprimakia betetzea.

9/ Epeak.

Must +Pro '26 topagunean aurkeztuko diren proiektuen hautagaitzak martxoaren 31ko 14:00etara aurkeztu
ahal izango dira. Egun horretatik aurrera ez da proposamenik onartuko.

Must +Pro "26 topagunean aurkezpena egiteko hautatutako proiektuak apirilaren erdialdean jakinaraziko dira.

10/ Informazioa eta kontsultak: proiektuak@musikabulegoa.eus

